ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

    1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ՀՀ ՆԳՆ փրկարար ծառայության կողմից մարդկային կյանքերի, մարդկանց, պետության գույքի փրկության և պահպանման, որոնողափրկարարական և անհետաձգելի վթարավերականգնողական աշխատանքներն առավել արդյունավետ իրականացնելու նպատակով ջրի ռեզերվուրաների ձեռքբերման հանգամանքով։

    2. Կարգավորման նպատակը և բնույթը.
    Սույն որոշման նախագծով առաջարկվում է նվազեցվող գնման առարկաների ձեռքբերման համար նախատեսված գումարն ուղղել ՀՀ ՆԳՆ առջև ծառացած առավել հրատապ կարիքների բավարարմանը և ապրանքների ձեռքբերումներն իրականացնել ՀՀ ՆԳՆ ընթացիկ տարվա «1090․ Փրկարարական ծառայություններ» ծրագրի «11001. Փրկարարական ծառայություններ միջոցառման Հատուկ նպատակային այլ նյութեր» 4269 հոդվածով նախատեսված՝ 990.0 հազ դրամ միջոցների հաշվին (33 ձեռքի գործիքներ, 2 գայլիկոն, 380 հղկող սկավառակներ)։ ՀՀ ՆԳՆ առջև ծառացած խնդիրների կարգավորման նպատակով նվազեցվող գնման առարկաների ձեռքբերումները նախատեսվում է իրականացնել հաջորդող տարիներին, և մինչև տարեվերջ Նախագծով նվազեցվող հոդվածի գծով լրացուցիչ ֆինանսական միջոցների անհրաժեշտություն չի առաջանա։
    Գումարն առաջարկվում է ուղղել՝
    «1090․ Փրկարարական ծառայություններ» ծրագրի «31001. ՀՀ ՆԳՆ փրկարար ծառայության կարիքի բավարարում միջոցառման
    «Այլ մեքենաներ և սարքավորումներ»  5129 հոդվածով ՀՀ ՆԳՆ փրկարար ծառայության և ՀՀ ԶՈՒ գլխավոր շտաբի հաշվեկշռում գտնվող երկու ուղղաթիռների կահավորման համար անհրաժեշտ հրդեհաշրջման թվով 2 «ջրի ռեզերվուրաներ» (բաքեր՝ շուրջ 2 տոննա) գնման առարկայի ձեռքբերմանը՝ 495,0 հազ դրամ միավոր գնով։ Բաքերով կահավորված ուղղաթիռների շնորհիվ հնարավոր կլինի առավել արդյունավետ դարձնել հնարավոր անտառային հրդեհների հրդեհաշիջման աշխատանքները։ Հաշվի առնելով Գեղարքունիքի և Տավուշի մարզերում հրդեհաշիջման աշխատանքների իրականացման հրատապությունն ու անհրաժեշտությունը՝ ձեռքբերումը նախատեսվում է իրականացնել ՀՄԱ գնման ձևով՝ հիմք ընդունելով «Գնումների մասին» ՀՀ օրենքի 23-րդ հոդվածի 1-ին կետի 2-րդ ենթակետը՝ արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել։

    3. Նախագծի մշակման գործընթացում ներգրավված ինստիտուտները և անձինք.
    ՀՀ ներքին գործերի նախարարություն։

    4. Կապը ռազմավարական փաստաթղթերի հետ.
    Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի` Արտակարգ իրավիճակներ բաժնի 21.1 «ՀՀ սահմանամերձ և բարձր լեռնային համայնքներում փրկարարական և հրդեհաշիջման աշխատանքների իրականացում, բնակչության պաշտպանության, ռազմավարական նշանակության օբյեկտների և ենթակառուցվածքների անվտանգության ապահովում՝ քաղաքացիական պաշտպանության հենակետերի միջոցով» կետի պահանջներից և այլն։

    5. Ակնկալվող արդյունքը.
    ՀՀ ՆԳՆ փրկարար ծառայության կողմից հնարավոր անտառային հրդեհների հրդեհաշիջման աշխատանքների առավել արդյունավետ կազմակերպում։

    6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
							 ՀՀ ներքին գործերի նախարարություն

